
Xitu 

 

1 

 

Xitu e ha Paulunè hwei thèã oni ximilema. 

 
1 Kami Paulu ya. Yai Pata nosiamano ya e. 

Jesus Cristo ximano ya e, Kama ya e thèã weyopè. 

Yai Pata thènè thèpè ka yaileni, ÷hþ thèpènè Jesus 

thèã kohipè pope he, peheti ya thèã hilamaþ. Yai 

Pata thènè thè peximapènaha thèã taape he, xaali 

thèpè kuapè ya thèã weyu. 2 Jesus e ha thèpè pihi 

makokoolanè hapènaha thè plee waotoopè, kama e 

ulihi hamè thèpè ka yaileni pè lða totihi 

pþlþmapoti. Yai Pata thènè hwei thè ulihi thaþ 

xoao mao tèhè hwei thèã wèama. Yai Pata thè 

hõlemu tamoimi yalo ÷hþ yama thèã nè tapu, thè 

yai kuplalio yalo. 3 Kamanè tè he wèmapopè ha thè 

he ha wèmaikènè yanomae thèpè ha Kama e thèã 

waotoplamalema. Kami yamakþ Hukèatima Yai 

Pata a ka kinè Kama e thèã wawèmalema, 

kamiliha. Wale ha nosiamanè wale ximilema, ÷hþ 

thèã weyopè, plee thèpè ha thèã waoto paxiopè. 
4 Ihiluyè Xitu kaholiha hwei ya thèã oni 

ximaþ. Xitu, kaholiha ya ihilumu puo imi,  

Jesus thèã ha kami yanè wa walomakema, kuè yalo 

kaholiha ya ihilumu. Mõli Jesus yaha thèã kohipè 

pou yalo wa ihilumu. 

Kami yamakþ hwþþ Yai Pata thè ka ki xè, 

yamakþ Hukèatima Jesus Cristo a xè wa yai 

pailiplaþ mãhiopè, wa pihi yanèkèmapè. 

Kleta hamè Titu a kðaþ wi thèã thaþ nomþhþo, 
Paulunè. 

 
5 Mihamè Kleta hamè wa ta hèmakii, wa 

hèamaþ puo nimi. Hapènaha wa nosiamaþ 

hikioma, kami yanè ya thè thaþ mao xoao wi wa 

thè thaþ nomþhþo, Jesus pihipotima wa thèpè 

xaalilaþ huo. Kutalenaha sitaxi pè hamè Jesus 

pihipotima pè thouhaþ paxio wi hamè, xaalilatima 

wa thèpè plee yaiipè wa hèmakema. Kulenaha 

kami yanè wa nosiamaþ hikioma. 6 Xaalilatima wa 

thè yaii tèhè hapènaha thè kuo wi wa thè xðlo yaili. 

Hõximi thè ha a xi titihu mao wi wa thè yaili, a 

xaali ka himaþ wi thè xðlo.  Mõli thuè a xaali pou 

wi wa thè yaili. Ihilupè e pènè Jesus a pihipu he, 

hwþþ eã nosiã xaali huaþ he, pè howaximu mao 

he, pè ãha hõximi thaþ maope he, ÷hþ wa thè yaili. 

7 Xaalilatima pè ka ki Yai Pata nosiamano e 

pè kutanè xaali thèpè ka kuaþ wi wa thèpè xðlo 

yaili, wãha hõximi thaþ maope he. A pihipomu wi 

wa thè yaii nomai. A wayèhè hwaatalu wi wa yaii 

nomai, a wayètu si iheheo wi nomai. Pihi 

nomamaþ wi upè ha a pihi kuo wi nomai. A ixuu 

wi wa yaii nomai. Ai thèpè ha mþlamalènè matihi 

e pè omaþ, kulenaha a kuaaþ wi wa yaii nomai. 
8 Hapènaha thè kuaaþ wi xaalilatima wa 

thèpè xðlo yaii. Hwama pè nohimaþ xaali, pè 

iyamaþ, pè pþlþmapu. Totihi thè nosiã yai ka pou 

wi, a pihi mõyamèo wi, xaali thè thaþ wi. Yai Pata 

thèã ha, totihi thè ha a pihi yaia, hõximi thè ha a 

wasumu. 9  Hwei peheti thèã ka ki ha a pihi yai 

kaihio wi, peheti thèã ka weyonihi thèã 

yayuaplamaþ mao wi, þnaha thèpè kuaaþ wi wa 

thèpè xðlo yaili. Xaalilatima a kuplu wi hapènaha 

thè kuaapè, ai Jesus pihipotima pè ha thèã hþpþ 

xaaliopè, thèpè pihi kohipèmapè. Jesus thèã ka 

yayuaplamaþ wihi thèpèã hwaþ tèhè xaalilatima a 

pihi hètþmu ha maonè peheti thèãnè thèpè noa thaþ 

hwþtþapè. Kulenaha a kuaaþ wi wa thè yaii. 
10 Thèpè he ou wi thèpè kua mãhi yalo peheti 

wa thèã niaþ hwþtþo. ×hþ thèpè ka ki pèã mði 

hwaþ puo he, thèã hõle, yanomae thèpè mþlamaþ 

ohote he. Kulenaha ai thèpè kuaþ tiko,  

Xuteu theli pènè kulenaha pè yai kuaaþ. 11 Hõle 

thèãnè kama thèpè kuaþ wi thèpè pihi xi titihamaþ, 

thèpè pihi yayuaplamaþ paxio yalo wama thèpè siã 

waimaki. Iklexa thèpè ha xinelu pè toaþ mãhiope 

he ÷hþ thèã hilamaþ paxio.  
12 Kama pè maki hapènaha Kleta theli nè 

pata a kuu hikioma, - Awe, Kleta theli yamakþ 

hõle mãhi, yalo pè mohoti kulenaha yamakþ kua, 

yamakþ kãe yãxi, yamakþ pþtþ he hayuamaþ 

mãhi.- Þnaha Kleta theli nè pata, thèã 

wawèmatima a ka kinè a mãla kuni. 13 ×hþ thè ka 

kuni peheti thèã thama. Þnaha thèpè kuaaþ tiko 

yalo wa thèpè kohipè wasuli, Yai Pata peheti thèã 

pihipope he. 14 Xuteu theli pè pihi kuu puo wi thèã 

ha thèpè nokao maopè. Yai Pata thèã mãihaþ wi 

thèpèã nosiã huaþ maope he. 
15 Yai Pata thènè thèpè ka auplaleni pè ha 

kutalenaha thèpè au. ×hþ maki thèpè ka xamio wi 

ha, Jesus a pihipu mao wi pè ka ki ha, au thè 

kuaimi. ×hþ thèpè pihi ku wi thè xami xðlo. ×hþ 

thèpènè xaali thè nè ÷hþpèaimi he, au totihi thè 

yaii taimi he. 16 Hapènaha Yai Pata thèã toloko ka 

hilamanihi pè ku, - Yai Pata ya taþ, - pè hõle kuu 

maki, kama pè kuaaþ wi thè waoto, Yai Pata thèã 

peheti himaimi he. Þhþ thèpè hõximi mãhi.  

Yai Pata thèã huaimi he. Hõximi mãhi thè thaþ he 

yati he. Totihi thè thaþ taimi he. 

 

2 

 

Hweha Paulunè Tito a noa thaþ, Yai Pata thèã 
hilamaþ xaaliopè. 

 
1 Þnaha ai thèpè kuaaþ maki, kaho wanè 

Jesus peheti wa thèã xðlo weyu xaali. 2 Wãlo thèpè 

ka patai ha hapènaha wa kuu. – Hõximi thè ha 

wamakþ wasumu. Xaali wamakþ kuaaþ, wamakþ 

totuhu taplape he. Wamakþ pihi mõyamè kuaati. 

Yai Pata wama thèã yai ha toanè wama e thèã 

kohipèpu. Wama thèpè xaali nohimaþ. Jesus thèã 

ha wamakþ pihi makoko he yatioti. - Þnaha wãlo 

thèpè ka patai wa thèpè noa thaþ. 

3-4 Thuè thèpè ka patai hapènaha wa thèpè 

noa thaþ paxio. – Yai Pata thèã oni kupènaha 

wamakþ xaali kuaati. Yanomae wama thèpè ãha 

thaa nomai. Pihi polepèo wi upè ha wamakþ pihi 

yaio nomai. Kaho thuè wamakþ ka patai totihi 

wama thèã yai hilamaþ paxio. Moko wama thèpè 

hilamaþ, hæalopè e pè nohimaþ xaaliopè, ihilupè e 

pè plee nohimaþ xaaliopè. - Þnaha thuè thèpè ka 

patai pè ha wa kulayu.  
5 Hapènaha wa kãe kuu, - Thuè wamakþ 

wasumu, hõximi wama thè nikelaa nomai. Aho 

hæaloho e ha wamakþ pihi xaali kuoti. Aho yano 

ha wamakþ ohotemu xaalio. Ai wama thèpè 

pailiplaþ xaalio. Aho hæaloho wama nosiã huaþ 

xaalio. Wamakþ nè aipèaþ ha taalþhenè, Yai Pata 

thèã nè aipè himaþ he. - Þnaha thuè thèpè ka patai 

ha wa kulayu. 

6 Hia thèpè ha hapènaha wa kãe kuu, - 

Hõximi thè ha hia wamakþ wasumu, totihi thè ha 

wamakþ xðlo yai ohotemu xiwãli, - þnaha wa 

kulayu. 7-8 Xitu, kaho wanè totihi wa thè xðlo thati, 

kaho wa uwèmape he. Yai Pata wa thèã hilamaþ 

tèhè kahikþnè wa thèpè yãxaþ puo nomai, wa 

iliamu puo nomai. Kaho wã hwaþ tèhè xaali, 

peheti wã xðlo hwaþ. Þnaha wa kuaþ tèhè kaho wa 

nåhè wãlipu wihi thèpè xuhulumolayu. ×hþ tèhè 

yamakþ hõximi ãha thaþ pihio makihi kami 

yamakþ ha hõximi thèã mði yalo thèpè 

xuhulumolayu.  
9-10 Thèpè kðaþ puotima pè ha, ai thènè thèpè 

ka pou wi pè ka ki ha hapènaha wa kãe kuu, - 

Kaho wa nosiamaþ wi wa nosiã xaali huaþ xiwãli, 

wa xi yai toplalamapè. Hõximi wã hwaþ hwþtþo 

nomai. Wa e thèpè thomuma nomai.  

1&2 Thes, 1 Tim, Tit na língua Yanomámi - Xiriana do Brasil; 1ra ed. © 2017, Missão Novas Tribos do Brasil



Xitu 2 

102 

 

Xaali wa ohotemu, wa yãxaþ ha maonè kaho wa 

totuhu taplape he, - Kulenaha wa kuu kðaþ puotima 

thèpè pè ha. Hapènaha Jesus a pihipu mao wihi 

thèpè pihi kupè, - Haixopè, Pata thèã ka pou wihi 

thèpè totuho noa, Hukèatima thèã ka ki thèã totihio 

noa, - thèpè pihi kupè.  
11 Hapènaha thè kuè yalo ÷hþ wama thèã 

hilamaþ. Yai Pata thènè yanomae thèpè hukèaþ wi 

thèã wawèmalema, plee thèpè ha, - A nè mði mãhi 

maki Yai Pata thènè yanomae thèpè hukèaþ pihio, 

- plee thèpè ha hwei thèã wawèlayoma. Þnaha the 

kuè yalo ÷hþ wama thèã hilamaþ. 12 Yai Pata thènè 

hõximi thèã pikiaþ pihi, hwei hote tè sikþ ka 

peximamu wi thè maðhamaþ pihi. Hapènaha 

yamakþ yai kuaaþ pihi, hwei thè ulihi hamè 

yamakþ xoao tèhè yamakþ ha wasumonè totihi 

yama thè xðlo thaþ pihi, xaali yamakþ kuaaþ pihi. 

Yai Pata thènè yamakþ thaamaþ pihiopènaha yama 

thè xðlo thapè. Kamanè yamakþ yai pailiplalema 

yalo, yamakþ hukèlema yalo xaali yamakþ kuaþ 

xoao! 
13 Þnaha yamakþ xaali kualanè xi yai 

toplalonè hwei yama thè nè tapu. Jesus Cristo, 

kami yamakþ Yai Pata, yamakþ hukèatima a ka ki, 

yama a wawèþ nè tapu. Kama a totihi mãhi, a 

wakalaxi mãhi. 14  ×hþ Jesus Cristo a ka ki a 

hþpþmokema, kutalenaha hõximi thè ha yamakþ 

hukèapè, au yamakþ kuplopè, Kamanè yamakþ 

popè, totihi thè ha yamakþ xi yai haalihiopè. 
15 Þnaha thè yai kua yalo hwei thèã ka ki wa 

thèã yai weyu. Jesus pihipotima wa thèpè noa 

kohipè thaþ, Yai Pata thèã nosiã huape he. Ai pè 

yakèþ tèhè, nosiã huaþ mao wi thèpè ka ki wa 

thèpè wasu. Yai Pata thènè wa patamomalema yalo 

kaho wã hðli totihiope he, kaho wã maihaþ maope 

he. 

 

3 

 

Wènaha Jesus pihipotima yamakþ xaali kuaþ xa? 
Paulunè ÷hþ thèã thaþ nomþhþo. 

  
1-2 Kaho wanè wa thèpè hilamaþ wi hapènaha 

wa pè noa thaa thaamaþ, thèpè pihi mohotiplu 

maopè. – Plee thèpè ka patamu wi wama thèpèã 

hðli, wama thèpèã huaþ xaalio. Totihi thè ha 

wamakþ ohotemu. Ai wama thèpè ãha hõximi thaa 

nomai. Plee wama thèpè nohimaþ, plee wama 

thèpè pailiplaþ. Wamakþ pihipomu ha maonè plee 

thèpè ha xaali wamakþã xðlo hwaþ. - Þnaha wa 

thèpè noa thaa thaamaþ. 

3 Hapao tèhè kami yamakþ plee mohoti 

mãhioma, Yai Pata yama nosiã huanimi. Hõle thèã 

ha yamakþ mþlaama. Hwei tè sikþnè thè ka 

peximamu wi thè ha yamakþ pihi ha yaionè 

yamakþ kohipè õkaoma, hõximi thè ha yamakþ xi 

yai tolayoma. Yamakþ wayètu si iheheoma, 

yamakþ pihi waiyoplu mãhioma, yamakþ nåhè 

wãlipoyu xiwãlima.  
4 Þnaha yamakþ kuoma maki Yai Pata thènè, 

yamakþ hukèatima a ka kinè, yamakþ nohimaþ ha 

mãhionè, yamakþ yai pailiplalema, yamakþ 

hukèlema. 5 Kami yamakþnè totihi yama thè ha 

thanè Kamanè yamakþ hukèanimi. A nè mði mãhi 

maki Yai Pata thènè yamakþ nè ohote ha thanè 

yamakþ hukèlema. Yai Pata thènè yamakþ hõximi 

hoyalema, yamakþ øuxi auplalema, tute yamakþ 

kuplopè. Yamakþ øuxi hamè Kama a nè Utupè 

pþlþmamokema, xaali yamakþ kuaþ nomþhþopè, a 

nè Utupènè yamakþ xaali thaplamaþ taþ yalo.  
6 Kami yamakþ hõximi ha Jesus Cristo a 

nomalayoma yalo Yai Pata thènè Kama a nè Utupè 

hþpþmoamãhikema, yamakþ øuxi hamè a pþlþopè.  
7  Opi Kama ulihi hamè yamakþ totihi pþlþo 

xiwãlitipè, a nè Utupè hþpþkema. Kuè yalo ÷hþ 

yama thè nè xðlo tapu, thè yai kuplalio yalo. 

Yamakþ hõximi thè yai kuoma maki yamakþ 

hõximi ha hoyalènè Yai Pata thènè yamakþ totihi 

himama. A nè mði mãhi maki kulenaha Kamanè 

yamakþ yai pailiplalema. 
8 Hwei thèã peheti mãhi. Kuè yalo wa thèã 

yai thaþ mãhiki, wa thèã thaa thaamaþ. Yai Pata a 

pihipu wihi thèpè pihi makokoopè, totihi thè ha 

thèpè ohotemotipè. ×hþ thèa yai totihi mãhi, ÷hþ 

thèãnè plee thèpè pailiplapè. 9 Thèpè ãha ka thayu 

wi pè ha wamakþ ikuo nomai. Xuteu theli pè ãha 

thaþ ka yaiaþ wihi, ÷hþ thèã ha kaho wã hwexio 

nomai. Sinai kþkþ hamè thèã, wasu wi thèã ka ki 

ha ÷hþ thèpè ãha thayu xiwãli, kulenaha wa thaþ 

tèhè wa mohoti kuaþ. Þhþ thèã ha wamakþ ãha 

thayu tèhè wamakþ pailiplayoimi, wamakþã hwaþ 

puo tiko. 
10 Ai thènè Jesus pihipotima wamakþ 

yapèkaþ pihio tèhè, wamakþ pihi pièkèmaþ pihio 

tèhè, ÷hþ wama a wasuli. Wã yaiaþ xoao tèhè wa 

wasua kõli. ×hþ tèhè a pihi xaaliplu mao tèhè 

wama a pikili.  
11 Þnaha ai thè kuaþ he yatio tèhè a pihi 

toloko mãhi waoto, ai yayua thèã ha a pihi he yai 

xioplu, a hõximi mãhi kuaþ. Þnaha kama a kuaþ 

yalo wa e aheto nomai. 

Paulunè Xito e ha thèã hulaplopè hwei thèã thaþ. 

 
12 Kaho wamakþ ha Atemas ya lða ximaþ, 

Thikiko a hãthoho, ya taimi xoa. Ya ka ximileni a 

ha kopanè Nikopolis ulihi hamè lope wa walokiyu. 

Þhamè ya lða pþlþo, thè sãi xoao tèhè. 13 Senas xè, 

Apolu xè wa kþpè yai pailiplali, kþpè waloki tèhè 

kþpè hõlimu maopè.  
14 Jesus Cristo pihipotima thèpè ha wã hwaþ, 

thèpè yãximu ha maonè thèpè nè ka õhotaaþ wi 

thèpè xaali pailiplape he. Kuè yalo totihi thè ha wa 

thèpè yai ohotemu pihi, thèpè hõlimu maopè. Jesus 

pihipotima thèpè mði kuaþ puo maopè totihi thè ha 

thèpè ohotemu pihi. 
15 Kamiliha thèpè ka kule, ÷hþ thèpè pleenè 

kaho wamakþ ha nohimu wi thèã ximaþ he. Jesus 

Cristo pihipotima, ÷hþ nohi pè ka ki ha nohimu wa 

tè heã tolemaþ. Yai Pata thènè plee wamakþ 

pailiplaþ mãhi. Thèã kutaoma. 

